
rikisrjettarsambanð Danmerkur og íslanös.

^lnngangur laganna, er þaú hafa náð 
samþykki bæöi rikisþings og alþingis 
og staðfesting konungs, orðist svo:

Vér Fridrck hinn áttundi o. s. frv.
Gerum kunnugt: Rikisþing Dan- 
merkur og alþingi íslendinga, hafa 
fallist á og Vér með samþykki Voru 
staðfest eftirfarandi lög:)

1- gr.
ísland er frjálst og sjálfstætt land, 

er eigi verður af hendi látið. Það 
er i sambandi við Danmörku um 
einn og sama konung og þau mál, 
er báðir aðilar hafa orðið ásáttir 
um að telja sameiginleg i lögum 
þessum. Danmörk og Island eru þvi 
i ríkjasambandi, er nefnist veldi 
Danakonungs.

í heiti konungs komi eftir orðið: 
»Danmerkur«, orðin: »og íslands«.

2. gr.
Skipun sú, er gildir i Danmörku 

um rikiserfðir, rétt konungs til að 
hafa stjórn á héndi i öðrum lönd- 

um, trúarbrögð konungs, myndug- 
leika hans og um ríkisstjóm, er 
konungur er ófullveðja, sjúkur eða 
ijarstaddur, svo og um það, er kon- 
ungdómurinn er laus, og enginn 
rikisarfi til, skal einnig gilda að þvi 
er til íslands kemur.

3. gr.
Þessi eru sameiginleg mál Dan- 

merkur og íslands:

1. Konungsmata, borðfé ættmenna 
konungs og önnur gjöld til kon- 
ungsættarinnar.

2. Utanríkismálefni. Enginn þjóða- 
samningur, er snertir Island sjer- 
staklega, skal þó gilda fyrir ísland 
nema rjett stjórnarvöld íslenzk 
samþykki.

3. Hervarnir á sjó og landi ásamt 
gunnfána, sbr. þó 57. gr. stjórn- 
arskrárinnar frá 5. janúar 1874.

4. Gæsla fiskiveiðarjettar þegnanna, 
að óskertum rjetti Islands til að 
auka eptirlit með fiskiveiðum við



Island cplirsainkomulagi við Dan- 
mörku.

5. Fæðingjarjetlur. Löggjafarvald 
hvors lands um sig gelur þó veitt 
fæðingjarjett með löguin og nær 
hann þá til beggja landa.

6. Peningaslálta;
7. Hæstiréltur. Þegar gjörð verður 

breyling á dómaskipun landsins, 
getur löggjafarvald Islands þó 
sett á stofn innanlands æðsta dóm 
i islenzkum málum. Meðan sú 
breyting er eigi gjörð, skal þess 
gælt, er sæti losnar i hæstarjetti, 
að skipaður sé þár maður, er 
haíi sjerþekkingu á islenzkri lög- 
gjöf, og kunnugur sje islenzkum 
högum.

8. Kaupfáninn út á við.

4. gr.
Oðrum málefnum, sem taka bæði 

til Danmerkur og Islands, svo sem 
póstsambandið og ritsimasambandið 
milli landanna, ráða dönsk og is- 
lenzk stjórnarvöld i sameiningu. Sé 
um löggjafarmál að ræða, þá gjöra 
löggjafarvöld beggja landa út um 
málið.

5. gr.
Danir og Islendingar á íslandi og 

íslendingar og Danir í Danmörku 
njóta fulls jafnréttis.

Þó skulu forijettindi íslenzkra 
námsmanna til hlunninda við Kaup- 
mannahafnar-háskóla óbreylt. Svo 
skulu og heimilisfastir íslendingar á 
íslandi hjer eptir sem hingað til vera 
undanþegnir herþjónustu á sjó og 
landi.

Um fiskiveiðar i landhelgi við 
Danmörku og ísland skulu Danir 
og íslendingar jafnréttháir meðan 4. 
atriði 3. gr. er i gildi.

G. gr.
Þangað til öðruvisi vcrður ákvcö- 

ið með lögtnn, er rikisþing og al- 
þingi setja og konungur slaðfeslir, 
fara dönsk sljórnarvöld einnig fyrir 
hönd íslands meö niál þau, sem eru 
samciginlcg samkvæint 3. gr. Að 
ööru leyti ræður hvort landið að l’ullu 
öllum sinum málum.

7. gr.
Meðan Island tekur engan þátt í 

meðferð hinna sameiginlegu mála, 
tekur það heldur ekki þált í kostnaði 
við þau; þó leggur Island fé á kon- 
ungsborð og til borðfjár konungs- 
ættmenna hlutfallslega eptir tekjum 
Danmerkur og Islands. Framlög 
þessi skulu ákveðin íyrirfram um 
10 ár i senn með konungsúrskurði, 
er forsætisráðherra Dana og ráðherra 
Islands undirskrifa.

Rikissjóður Danmerkur greiðir 
landssjóði íslands eitt skipti fyrir 
öll 1,500,000 kr., og eru þá jafn- 
framt öll skuldaskipti, seni verið 
hafa að undanförnu milli Danmerk- 
ur og Islands, fullkomlega á enda 
kljáð.

8. gr.
Nú ris ágreiningur um það, hvort 

málefni sé sameiginlegt eða eigi; og 
skulu þá stjórnir beggja landa reyna 
að jafna hann með sjer. Takist það 
eigi, skal leggja málið í gjörð til 
fullnaðarúrslita. Gjörðardóminnskipa 
4 menn, er konungur kveður til, tyo 
eptir tillögu ríkisþingsins (sinn úr 
hvorri þingdeíld) og tvo eptir til- 
lögu alþingis. Gjörðarmennirnir velja 
sjálfir oddamann. Verði gjörðar- 
menn ekki á eitt sáttir um kosningu 
oddamannsins, er dómsforseti hæsta- 
rjeltar sjálfkjörinn oddamaður.



9. gr.
Ríkisþing og alþingi getur hvort 

um sig kraíist endurskoðunar á lög- 
mn þessuin þegar liðin eru 25 ár 
í’rá þvi er lögin gengu í gildi, Leiði 
endurskoðunin ekki til nýs sáttmála 
innan 3 ára frá því er endurskoð- 
unar var kraíist, má heimta endur- 
skoðun af nS’ju á saina hátt og áð- 
ur, að 5 árum liðnum frá því nefnd- 
ur 3 ára frestur er á enda. Nú tekst 
ekki að koma á samkomulagi með- 

al löggjafarvalda beggja landa innan 
2 ára frá því, er endurskoðunar var 
kraíist í annað sinn, og ákveður kon- 
ungur þá, með 2 ára fyrirvara, eptir 
tillögu um það frá ríkisþingi eða 
alþingi, að sambandinu um sam- 
eiginleg mál þau, er ræðir um í 4. 
5. 6. 7. og 8. töhilið 3. greinar, skuli 
vera slitið að nokkru eða öllu leyti.

10. gr:
Lög þessi öðlast gildi ....



Sérprentun úr »Raykjavík«.

Sambandsmálið.
Eins og kunnugt er, urðu st'öðul’ögin 

svokölluðu frá 2. janúar 1871 til án 
allrar íhlutunar frá alþingis hálfu. 
Konungur og rikisþingið þröngvaði þeim 
að þjóðinni, að alþingi fornspurðu.

Lögin skildu 9 flókka alinnlendra 
mála úr álrikismálunum, sérmálin 
svo kölluðu. Seinna fékk stjórnar- 
skráin frá 5. janúar 1874 alþingi um- 
ráð yfir málum þessum í oröi kveðnu. 
Lengra komust umráðin í reyndinni 
ekki fyr en heimastjórnin komst á. 
Þangað til var öllum stórmálum neitað 
um konungsstaðfestingu, þegar stjóm- 
inni bauð svo við að horfa.

Hið ráðgefandi alþingi mótmælti að 
vísu stöðulögunum. En í framkvæmd- 
inni hefir þó alþingi og öll stjómar- 
völd landsins bygt á þeim.

Ofan á þetta ástand bætist, að Danir 
hafa talið sér heimilt að breyta stöðu- 
lögunum eftir eigin geðþótta eða af- 
nema þau alveg. Matzen ríkisréttar- 
kennari við Kaupmannahafnarháskóla 
segir þannig um lögin: „En auðvit- 
aður hlutur er það, og því veiður vel 
að halda föstu, að starf hins íslenzka 
sérmálalöggjafarvalds er altaf og ein- 
göngu háð hinu almenna löggjafar- 
valdi konungsríkisins, svo sannarlega 

sem það vald, sem sett hefir lögin, getur 
breytt lögunum og felt þau úr gildi“.

Þó að merkilegt megi það heita 
að svo vöxnu máli, þá hefir stjórn- 
málabarátta íslendinga hingað til miklu 
meira snúist um fyrirkomulag hinnar 
innlendu stjórnar en um afstöðu land- 
anna, Islands og Danmerkur, hvors til 
annars.

Alvarleg gangskör til þess, að tryggja 
og bæta millilanda sambandið var í 
rauninni ekki gerð fyr en 1906, í utan- 
för þingmanna. Þá urðu báðir þing- 
flokkarnir eða allir 3 þingflokkarnir, sé 
Landvarnar-þingmaðurinn talinn sér, 
ásáttir um að fara fram á:

að alþingi og rikisþingið setti i sam- 
einingu ný lög í stað stöðulaganna.

að hin væntanlegu sambandslög á- 
kvæðu sameiginlegu málin en ekki sér- 
málin, eins og stöðulögin gjöra,

að íslands væri getið í heiti konungs, 
að í stað árgjaldsins úr rikissjóði 

kæmi útborgun eitt skifti fyrir öll á 
hæfilegri upphæð, og

að ráðherra íslands undirskrifaði 
framvegis skipunarbréf sitt.

Jafnframt var því hreyft að flytja 
bæri dómsvald hæstaréttar til íslands, 

en um þaö voru þó skoðanir íslendinga 
skiftar.

Loks fór einn þingmaður fram & það, 
að ráðherra íslands fengi að leita stað- 
festingar konungs utan rikisráðsins.

Lengra en þetta var ekki farið 1906, 
og þá þótti hr. Sk. Thoroddsen og 
„ísafold" þetta svo mikiil fengur, að 
þau eignuðu sér allan árangur farar- 
innar!

Blaðamannaávarpið 12. Nóv. 1906, 
sem svo mikið veður var gjört út af, 
heldur fram hinu sama. Það segir 
sbr. „ísafold" 14. Nóv. og „Þjóðólf“ 
16. s. m., að „staða íslands gagnvart 
Danmerkurríki" eigi að vera þessi:

„ísland skal vera frjálst sambands- 
land við Danmörk, og skal með sam- 
bandslögum, er ísland tekur óháðan 
þátt í, kveðið á um það, hver mál- 
efni íslands hljóta eftir ástæðum lands- 
ins að vera sameiginleg mál þess og 
rikisins. í öllum öðrum málum skulu 
íslendingar vera einráðir með konungi 
um löggjöf sina og stjórn, og verða 
þau mál ekki borin upp fyrir konung 
í rikisráði Dana“.

Um þetta voru allir stjórnmálaflokk- 
ar ásáttir, nema hvað Heimastjórnar- 
flokkuiinn hélt því fram, að ekki mætti 
leggja rikisráðsspurninguna undir vald 
Dana, af því að hún væri sérmál eftir 
stjórnarbótinni frá 1903. „ísafold“ og 
„Þjóðólfur“ féllust á þetta, og gátu 
þess í næstu blöðum á eft.ir, að það 
hefði aldrei verið tilætlun blaðanna, 
að sambandslögin ákvæðu neitt við 
víkjandi ríkisráöinu.

Nú er ekki að elns Blaðamanna- 
ávarpinu fullnægt, héldur stendur oss 
nú margfált meira til boða, eftir frum- 
varpi millilandanefndarinnar. Og mætti 
því ætla, að þeir menn, sem beittust 
fyrir það, væru nú ánægðir.

Svo kom ÞingvaUafundurinn 1907.

Hann heimtaði, að Island skyldi 
vera „frjálst land i konungssambandi 
við Danmörku, með fullu jafnrétti og 
fullu valdi yflr öllum sinum málum“.

Jafnframt áskildi fundurinn, að landið 
fengi „sérstakan fána“, að „þegnréttur 
vor verði íslenzkur“ og að þeim sátt- 
mála, sem gjörður yrði, mætti segja 
upp af beggja hálfu.

Ályktun þessi ber margan vott þess, 
að þeir, sem hana höfðu samið, báru 
ekki skyn á máiið. Það sézt bæði á 
hinum sérstöku krðfum um fána og 
þegnrétt, og á kröfunni um óskertan 
rétt til uppsagnar á öllum sáttmálan- 
um. Fáninn og þegnrétturinn lágu í 
fyrstu kröfunni, og hitt var alls kost- 
ar óhugsanlegt, að nokkur heilbrigður 
maður gengi að því, að segja mætti 
sáttmálanum upp og þar á meðal kon- 
ungi, á sama ári og sáttmálinn var 
gjörður, eða hvenær sem verkast vildi, 
enda slikt fýrirkomulag gjörsamlega ó- 
þekt út um víöa veröld. Frá þessum 
öfgum féllu feður ályktunarinnar líka 
undir eins og þeim var bent á þær.

En hér skal ekki farið lengra út í 
þá sálma. Mergurinn í fundarályktun- 
inni var hinn sami og í málaleitan 
þingmanna í utanförinni og Blaða- 
mannaávarpinu: fult váld inn á við 
og jafnrétti út á við.

Hvorutveggju jtessu er fyllilega náð 
með frumvarpi miUilandanefndarinnar, 
og skal nú sýnt fram á það, um leið 
og farið er yfir frumvarpið grein fyrir 
grein.

I. Eftir stöðulögunum er ísland 
„óaðskiljanlegur lílutí Danaveldis með 
sérstökum landsréttindum“.

Eftir 1. gr. nefndar frumvarpsins 
verður það

frjálst og sjálfstœtt land, sem eigi 
má af hendi láta, Sambandið við 

Danmörku nær aðeins til konungs og 
þeirra mála, sem löndin hafa komið 
sér saman um með frjálsu samkomu- 
lagi. Hér eftir verða ríkin trö kon- 
ungsríkið Danmörk og konungsríkið 
ísland: Sambandið milli landanna er 
þvi „ríkjasainband“ eins og komist 
er að orði í 1. gr. laganna, eða sam- 
band tveggja ríkja sbr. og forsendur 
frumvarpsins, þar sem landið er kall- 
að „sérstakt ríki jafn rétthátt Dan- 
mörkua eða á dönsku „Island er still- 
et ved Siden af Danmark som en sæiiig 
Stat“.

I þessu sambandi skal mönnum til 
skemtunar að eins minnst á, aö stúd- 
ent einn i Kphöfn og „ísafold“ álitu 
orðið „uafhændeligt“ (óafsalanlegt) 
mjóg svo varúðaivert, það orðið sem 
einna bezt táknar, að ísland sé sjálfs- 
eignarland. En það mega þau eiga 
stúdentinn og „Ísaí“., að þau rendu 
andmælunum niður, þegar þau voru 
frædd um að sama orð var notað í 
Norsk-sænsku sambands-lögunum.

II. Að 2. gr. frumv., sem lögleiðir 
fyrir ísland gildandi skipun um ríkis- 
erfðir m. m., hefir það verið fundið, 
að með því móti sé oss meinað að 
taka nokkurntíma þátt í þarnefndum 
málum.

En þetta er beinlíuis rangt. í 2. 
gr. stendur: „Skipun sú, er gildir í 
Danmörku um ríkiserfðir, .... skal 
einnig gilda að þvíer til íslands kem- 
ur“. Það er aðeius sú wúgildandi 
skipun, sem lögleidd er, og gildi henn- 
ar, rétt konungs til ríkis o. s. frv., 
hefir jafnvel „ísáfold“ aldrei vefengt. 
Undir eins og Danir breyta núgildandi 
skipun um þessi mál, eigum vér sam- 
kv. 4. gr. jafnan rétt og Danir til að 
gera nýja skipun hér að lútandi. Hér 
yið bætist, að vér höfum aldrei síðan 

1262 tekiö þátt i þeim málum, er 
ræðir um i 2. gr:

IH. Eftir 3. gr., eru sameiginlogu 
málin 8 alls, sem sé 1. Borðféð til 
konungsættarinnar. 2. Utanrikismál- 
efni. 3. Hervarnir. 4. Eftirlit meö 
fiskiveiöum vorurn. 5. Fæðingjarétt- 
ur. 6. Peningaslátta. 7. Hæstirétt- 
ur og 8. Kaupfáninn út á við.

Það hefir verið tekiö fram gagnvart 
1. liö 3. gr., eða gjöldunum til kon- 
ungsættarinnar, að með því væri ný 
gjöld að raunalausu lögð á landið. Og 
þessu vopni verður vafalaust veifað 
framan í suma kjósendur, að minsta 
kosti i laumi. Að þessu liggja fyrst 
þau svör, að Dönum er ekki hér um 
að kenna. íslendingar sóttu það allir 
jafn fast, að landið legði hlutfallslega 
fé á borð konungs og ættmenna hans, 
til þess að það kæmi enn betur fram, 
að hann væri engu síður konungur 
íslands en Danmerkur. Og hvað upp- 
hæðinni viðvíkur, þá fer hún naumast 
fram úr 16,000 kr. á ári. Nú er borð- 
fé konungs og ættmenna hans alls 1 
miljón 155,200 kr. Árstekjur Danm. 
eru rúmar 88 milj. krónur, én árstekj- 
ur ísl., að lánsnpphæðinni fráskildri, 
rúmar 1 milj. 150 þús. kr.

Og á móts við þessar 16000 kr. á 
ári jafnast það væntanlega, að sam- 
bandslögin áskilja Danmörku ekki á- 
framhald í hlutdeild í sektum og upp- 
teknu fé fyrir landhelgisbrot. En þetta 
hvorttveggja hefir þau 2 ár, 1906 og 
1907, er það hefir goldist Danmörku, 
numið að meðaltali á’ ári, rúmum 
23,800 kr.

Um 2. og 3. lið 3. gr. eða utan- 
rikismálin og hervarnir, heldur Isafold 
því fram 27. f. m. að þau eigi að 
„nota til að halda oss í innlimunar- 
hafti, um aldur og æfi“. Nokkrum 
Ijnum á undan kajlar blaðið, hin óupp- 



7

sogjanlogu mál, utanríkismál og her- 
varnlr „mál sem taka ekkort til Is- 
lands, eða lítið sem ekkert. Hervarn- 
ir snerta þaö ekki hót“ segir blaðið 
og bætir viö nokkru noöar: „Líkt 
má segja um utanrikismálin. Þau 
snerta ísland að öllum jafnaði nauða- 
lítið, sem ekki neitt.

Önnur eins ósamkvæmni og þetta er 
óræk sönnun fyrir því, að blaðið veit 
ekki hvað það fer með. Mál sem ekki 
snerta iandið eiga að innlima það!

Blaðiö heldur auösjáanlega og félag- 
ar þeir, sem elta það, að ekkert riki 
sé sjálfstætt, nema það sé allskostar 
óbundið, eöa geti gert alt sem þvi 
dettur í hug. En þá er ekkert sjálf- 
stætt ríki til. Því að öll ríki eru 
meira og minna bundin við samninga 
og gildandi lög. Eins og hver maður 
er bundinn sjálfgerðum samningum 
'og settum lögum.

Sjálfstœði þjóða og einsiaklinga þýðir, 
að þjóðin eða einstaklingurinn sje 
ekki bundin ödrum bönduni en 
þeiiu, seni liún sjálf eða liann sjálf- 
ur licflr lagt á sig.

Island felur Dðnum i^tanríkismál sin 
og landvarnir af fúsum vilja, verði 
frnmv. að sambandslögum. Og það 
er svo langt frá því, að þetta sé eins 
dæmi um ísland eða að það sé afar- 
kostum beitt, að ekki eitt einasta laud 
i rikjasambandi eða nokkurt sambands- 
riki á við jafngóða kosti að búa innan 
álfu eða utan.

Svö er fávizka „ísaf.“ og félaga fá- 
heyrð.

í þýzka rikinu, sem í eru 4 kon- 
ungsríki og mörg hertogadæmi og 
furstadæmi, eru:

1. fjöldi mála sameiginleg, 16 flokk- 
ar mála alls, þar á meðal náttúrlega 
utanrikismál og hervarnir.

2. oru Öll sameiginlegu málin óupp- 
segjanleg og

3. verða öll sambandsríkin að leggja 
hlutfallslega jafnt til sameiginlegu mál- 
anna af fé og öðrum kvöðum.

Eins er ástatt um Jýðveldið Sviss, 
sem í eru yflr 20 smáríki, og Banda- 
ríkin í Ameriku, sem eru yfir 40—50. 
Og eins er um ríkjasamband Austur- 
rikis og Vngverjalands sama máli að 
gegna, nema hvað sameiginlegu málin 
eru þar færri en í hinum, aðeins her- 
varnir og utanrikismál.

Óuppsegjanlegu málin milli íslands 
og Danmerkur eru aðeins 2, utanríkis- 
mál oghervarnir. Borðfékonungs og ætt- 
manna er afleiðing af konungssamband- 
inu og á í rauninni ekki heima í 3. gf.

Þessir 2 flokkar mála eru nátengd- 
jr konungssambandinu.

Og beggjaþeirraþarfnastlandið, getur 
í hvorugu tillitinu veitt sér vörner nægi, 
af þvi hve það er fámennt og fátækt.

Danmörk er, þótt ekkert stórveldi 
sé, ólikt færara um að komast að 
heppilegum samningum við önnur lönd 
en vér. Milli þjóðanna ræður, ekki 
síður en milli einstaklinganna, að gjöf 
sér til gjalda. Vér sem verzlum ekk- 
ert við Spán, hefðum t. d. vafalaust ekki 
Jkomist að jafngóðum samningum um 
fisksölu þangað upp á vort eindæmi, 
eins og Dönum þó lánaðist að ná.

Og þó að Danmörk geti hvorki varið 
sjálfa sig né aðra, ef stórþjóð ræðst 
á hana, þá er oss mikill styrkur að 
sambandi við hana. Danmörk er eigi 
að eins gamalt riki, heldur er hún 
líka svo gott land og liggur svo vel 
við verzlun og siglingum, að engri 
þjóð mundi haldast uppi fyrir hinum 
að taka hana herskildi. Og af því 
njótum vér Islendingar góðs.

Það er heimskumál, að tala hér um 
afsölun réttinda. Því að Danir hafa

fariö ómótmælt með báöa málsflokkana 
siðan 1380. Og það er ekki gott sam- 
ræmi i 'þvi, að heimta altaf fleiri og 
fleiri herskip af þeim til landhelgis- 
varnar og amast þó við hervaldi þeirra.

Jafnmikil heimska er það að halda, 
að vér getum lent í hernaðarvvndræð-• 
um með Dönum og enda tapað landi 
voru, ef frumvarpið gengur fram.

Það er alveg gagnstætt. Nú eigum 
vér það á hættu. En undir þá hœttu 
er sett, ef frumvarpið gengur fram. 
Því veldur ákvæði 1. gr. um að eigi 
megi landið af hendi láta. Eftir 18. 
gr. grundvallarlaganna semur konungur 
friö, og getur með .samþykki rikis- 
þingsins látið af hendi lönd og þegna. 
Danir skilja þetta ákvæði svo, sem 
þeir geti fargað Islandi, og þeim væri 
vorkunn þó að þeir gripi ekki siðast 
til þess, ef iand þyrfti að láta. En nu 
er það algeng þjóðaregla, að Vógmœti 
slikrar ráðstöfunar fari eftir þess lands 
lögum, sem i hlut á. Gengi nefndar- 
frumvarpið fram, væri afsal konungs 
og ríkisþings ekki bindandi fyrir ís- 
land, enda mundi þá aldrei til þess 
koma, að Danir létu það af hendi, og 
þvi síður, að nokkur þjóð tæki við því.

Loks er alveg rangt að segja, að 
þessi mál séu bundin við Danm. um 
aldur og æfi. Slik bönd eru ekki til, 
sizt milli þjóða, þar sem hnefaréttur- 
inn sker oft úr. Þjóðimar taka sér það 
vald, sem þær þykjast eiga, þegar þær 
eru því umkomnar, og ekki fyr, hvað 
sem pappírsrétti líður. Noregur var í 
óuppsegjanlegu sambandi við Sviþjóð, en 
sleit sig samt lausan, þegar honum 
var vaxinn þróttur til þess.

Hér er auk þess og umfram það, 
sem þekkist meðal annara þjóða, hvorri 
þjóðinni um sig áskilinn réttur til 
endurskoðunar, en sá réttur ásamt 
skýlausum rétti tfl að segja lausu sam-

bandinu um hin máiin, einkum fæð- 
ingjarétti og flaggi, mundi vafalaust 
leiða til fulls skilnaðar, ef íslendingar 
æsktu þess. Hvað skyldi Dönum geta 
gengið til aö halda i þá 2 flokka, er 
þeir hafa tóm útgjöld af, þegar alt 
annað væri farið.

Að hinum liöum 3. gr. hefur ekki 
veriö fundiö, enda liggur stórmikil og 
lítt metanleg aukning landsréttinda 
vorra i þeim öllum eða flestum, sér- 
staklega i 5., 7. og 8. lið.

Samkv. 5. lið getum vér ekki að 
eins veitt mönnum innfæddra rétt, er 
gildi fyrir ísland, heldur gildir sá rétt- 
ur einnig fyrir Danmörku.

Samkv. 7. lið getum vér afnumið 
dómsvald hæstaréttar þegar vér viljum, 
og þar með er fullnægt kröfu, sem 
staðið hefur á dagskrá þings og þjóðar 
siðan 1851. _____ _

Með 8. lið er viðurkendur réttur 
vor til að flagga með því flaggi, sem 
vér viljum, svo langt sem islenzkt vald 
nær, þ. e. bæði á landi og i landhelgi.

Auk þess er það stórmerkilega og 
alstaðar óþekta nýniæli tekið upp, 
að vér getum sagt Dönum upp um- 
ioðinu til að fara með 5 seinustu liöi 
greinarinnar og tekið þá að oss sjálfir 
til flutnings.

Og þetta á að heita innlimun!
IV. Yfir öllum málum, sem eru eða 

seinna kunna að verða sameiginleg, 
hefur hvort landið um sig full og ó- 
bundin ráð samkv. 4. gr.

V. Að 5. gr. hefur það verið fundiö, 
að Danir hefðu, hvar í heiminum sem 
þeir byggju, jafnrétti við íslendinga, er 
heima eiga á íslandi.

En þetta er allskostar rangt.
1. liður greinarinnar er svo: „Danir 

og íslendingar á íslandi og íslending- 
ar og Danir í Danmörku njóta fulls 
jafnrjettis".

Meö öðrum oröum, þoir Danir, eem 
búsettir cru á Islandi njótasnma rétt- 
ar og þar búsettir íslendingar, Um 
rétt Dana, sem oru búsettir utan Is- 
lands, er aftur á móti ekkert sagt og 
af því leiðir, að þéir hafa ekki jafn- 
rétti við íslendinga.

1. liður greinarinnar veitir Dönum 
þannig ongan nýjan rétt, staðfestir 
aðeins þann rétt, sem þeir jafnt ann- 
ara þjóöa mönnum hafa hér, meðan 
þeir eru hér búsettir.

Að þetta sé rétt skýring, sést líka 
á 3. lið greinarinnar, þar sem Dön- 
um er áskilinn réttur til flskiveiða i 
landhelgi, meðan þeir verja landhélg- 
ina, sbr. og orð athugasemdanna við

• 1. lið 5. gr.: „að öðru jöfnu". Því 
að hefði 1. liður gr. náð til Dana sem 
búsettir eru utan Islands, hefði verið 

'’’”óþarft að taka upp ákvæðið i 3. lið.
Hér eftir getum vér vafalaust, verði 

-frv. að lögum, sett búsetu sem skil- 
yrði fyrir kaupmensku hér á landi og 
yfir höfuð að tala hagað löggjöf vorri 
gagnvart annarstaðar búsettum mönn- 
um svo sem vér viljum. Vér verðum 
þar aðeins að gæta tvenns, fyrst þess, 
að ganga ekki of nærri alþjóðaréttin- 
um, og í annan stað þess, að gera 
hérbúsettum Dönum ekki lægra undir 
höfði en íslendingum.

VI. Með 6. gr. er 3 meginatriðum 
slegið dlveg föstum.. Annað atriðið 
horflr út á við, lýtur að meðferð Dana 
á málum vorum. Hitt horflr inn á 
við, að valdi voru innanlands og yfir 
öllum málum, sem Danir fara ekki 
með.

Eftir grein þessari „fara dönsk stjórn- 
arvöld emnig fyrir íslands hönd með 
mál þau, sem eru sameiginleg sam- 
kvæmt 3. gr.“ Þetta ákvæði horflr 
út á við, að Dönum, og slær því ó- 

yggjandi föstu, að þeir fara með mál 
þessi sem umboðsmenn vorir, sbr. 1. gr.

Hitt ákvæðið horflr inn á við og er 
svo: „Að öðru leyti ræður hvort land- 
ið að fullu öllum sinum málum'.

Hér er sagt með vilja „hvort land- 
ið um sig“, en ekki ísland, til þess að 
ekki verði hægt að segja, að Danir 
hafi skamtað oss fullveldi vort yfir 
málum vorum. Og öll setningin þýð- 
ir hvorki meira né minna en það, að 
vjer ráðum íhlutunarlaust af Dana 
hálfu öllnm málnm vorum, öðrum en 
talin eru í 3. gr. Þar á meðal, eins 
og tekið er fram í athgs. við grein- 
ina, því, hvort mál vor skuli borin 
upp i rikisráðinu eða ekki.

VII. Um 7. gr. er ekki annað að 
segja en að með með henni er ein- 
um af ásteytingarsteinum íslenskrar 
tilflnningar rutt úr vegi, þar sem ár- 
gjöldum ríkissjóðs, er köiluð hafa ver- 
ið „framlög" (Tilskud), verður snúið 
upp í útborgun á hæfllegum höfuðstóli 
eitt skifti fyrir öll.

Um féð á konungsborð m. m. er 
talað áður.

VIII. 8. gr., sem ákveður, að á- 
greiningi um það, hvort mál sé sam- 
eiginlegt eða ekki, skuli skotið til 4 
manna nefndar, er alþingi tilnefnir að 
helmingi á móts við rikisþingið, hefur 
verið misskilin á marga vegu, en það 
þó helzt fundið henni til foráttu, að 
forseti hæstaréttar á að ganga til sem 
oddamaður, verði nefndarmenn ekki á 
eitt sáttir.

Fyrst hefir þvi verið haldið fram, að 
nefnd þessi eigi að dæma um dllan 
ágreining miili landanna. En það er 
beinlínis rángt. Eins og berlega stend- 
ur í greininni, á nefndin aöeins að 
dæma um það, hvort málið sé sam- 
eiginlegt eða ekki’ Þegar úr þvi er 
skorið, er starf nefndarinnar úti.

Sé um sameiginlegt mál eftir 3. gr. 
að ræða, taka dönsk stjórnarvöld við 
málinu til meðferðar samkv. lögunum.

Sé ekki um sameiginlegt mál sam- 
kv. 3. gr. að ræöa, hveríur málið und- 
ir isl. stjórnarvöld.

Og rifji maður upp fyrir sér sam- 
eiginlegu rnálin, eftir 3. gr., sem sé 
1. borðféð, 2. utanrikismál, 3. her- 
vamir, 4. gæsla á fiskiveiðaréttinum, 
5. innfæddra réttur, 6. peningaslátta, 
7. hæstiréttur, 8. verzlunarflaggið út 
á við, þá er nær þvi óhugsandi, að 
deila geti oröiö um annan flokk þass- 
ara mála en utanrikismálin, sem sé 
það, hvort málið snerti ísland svo, að 
samþykki isl. stjómarvalda þurfl að 
koma til.

En þó að grein þessi muni þannig 
eigi hafa mikla þýðingu i framkvæmd- 
inni, þá er hún ein af Jjósustu vott- 
unum um það, að hér er að ræða um 
2 jafnháa málsparta, Bani annars veg- 
ar og Islendinga hins vegar.

Og á engum röknm er bygð aðfinn- 
ingin að því, að forseti hæstaréttar 
skuli vera oddaroaður. Danskur eða 
islenzkur hlýtur oddamaðurinn að vera, 
og með allri virðmgu fyrir ísl. háyflr- 
dómaranum, sem oft hefur vasast í 
pólitik ekki síður en aðrir, mun hver 
maður verða að játa með sjálfum sér, að 
forseti hæstaréttar sé hinum að öllu 
leyti ákjósanlegri. Hlutkesti getur ekki 
komið til nokkurra mála undir slík- 
um kringumstæðum.

IX. UndarJegust af öllum aðfinn- 
ingum við frumvarpið eru þó mótbár- 
urnar við 9. gr. Sú grein írumvarps- 
ins, sem er allra greinanna bezt, enda 
mest haft á móti henni af Dönum.

Eftir grein þessari eiga íslendingar 
heimtingu &, að öll lögin verði endur- 
skoðúð eftir 25 ár, og eftir 37 ár geta 
þeir einir sér sagt upp öllum sameig- 

itilegn máhmtim nema tveimur, her- 
vörnum og utanrikismáluin.

Grein þessi, sem er skirasta sönn- 
unin fyrir fullveldi Islands, er alveg 
óþekt meðal allra sambandsþjóða ver- 
aldarinnar. Ekkert henni likt íinnst 
i sambandslögum Þjóöverja, Banda- 
manna i Ameriku og Svissbúa. Þar 
eru öll sameiginlegu málin óuppsegj- 
anleg um aldur og æfi.

Móti greininni mundi heldur engin rödd 
hafa heyrst, ef að Þingvallafundurinn 
hefði verið skipaður einhverjum þeirn 
mönnum, sem hefðu borið rétt skyn 
á málið.

Auk andmæla þeirra, sem rakin eru 
hér á undan, hefir það verið fundið 
að frumvarpi nefndarinnar, að það væri' 
nokkuð víða rangt þýtt eftir danska 
textanum. Og menn hafa sagt, að 
þar sem svo stæði á, þar mundi gjörðar- 
dómurinn eftir 8. gr. eflaust fara eftir 
danska textanum.

Sérstaklega heflr „Isafold" fundið 
að því,

að veldi Danakonungs væri ekki rétt 
þýðing á „det samlede danska Rige“.

að „ríkjasamband“ væri ekki sama 
og „Statsforbund“ (Statsforbindelse).

að „sáttmáli" væri ekki sama og 
„Overenskomst" og

að „sameiginleg mál“ væri ekki rétt- 
nefni á þeim málum, er Danir færu 
með eftir 3. gr.

En alt er þetta hinn mesti misskiln- 
ingur.

Fyrst og fremst er það algjörlega 
rangt, að islenzka frumvarpið sé þýð- 
ing eftir danska textanum. Textarnir 
eru 2 og báöir jafnréttháir yfirleitt.

Þessu hafa Danir sjálfir játað sbr. 
upphaf 8. nefndarfundar, nefndarálitiö 
bls. 16, og situr því sannarlega iUa á 
íslendingum, að vilja endilega gjöra 
íslenzka textann að ómerkilegri útlegg- 
ingu.

Og að þvf er sérstaklega snertlr orða- 
tiltækin „véldi Danalcommgsu og 
„rilcjasambandu, þá vill svo til, að 
Danir hafa sjálflr játað, að þau svör- 
uöu til dönslcu orðatiltækjanna „det 
samlede danske Rige“ og „Statsforbin- 
delse", sjá sama stað í nefndarálitinu.

Annars er það fremur barnalegt, að 
vera að flnna að orðatiltækinu „det 
samlede danske Rige“, enda þó að ísl. 
textinn væri eigi jafn óaðflnnanlegur 
og hann er.

Pessi orð eru ekkert annað en miði 
á sambandi milli 2 landa, sem í næsta 
orði á undan er játað um, að sé 2 
sjálfstœö rilci, sbr. orðið „rikjasam- 
band“ og yflrleitt öll ákvæði frum- 
varpsins.

Og að minsta kosti hafa önnur 
miklu stærri lönd og ríki unað því vel, 
þó að nafns þeirra væri ekki gelið í 
hinu sameiginlega heiti, og jafnvel 
sætt' sig við, að sambandið vœri heitið 
eftir einu ríki af mörgum eða öðru af 
tveimur.

Þannig heitir Þýzkaland, sem i eru 
26 sjálfstæð ríki, meðal annars 4 kon- 
ungsriki, þýzka líkið, enda þó að ekkert 
af rikjunum heiti líku nafni.

Og svissneska sambandið, sem í eru 
22 smáríki, er heitið eftir einu ríkj- 
anna, og enda einu af minni ríkjunum. 
í sambandslögum Austurrikis og Ung- 
verjalands frá 21. Des. 1867 er sam- 
band beggja ríkjanna kallaö „Austur- 
ríkisveldi", og var og er þó fullkomið 
jafnræði milli þeirra ríkja.

Að þvi er réttmæti orðanna „rikja- 
samband“ (Statsforbund eða Statsfor- 
bindelse), „sáttmáli“ (Overenskomst) og 
„sameiginleg mál“ snertir, má visa til 
ritstjóra „ísafoldar" sjálfs. í orðabók, 
sem kend er við Jónas Jónasson en 

B. J. eignar sér í formálanum, er 
„Statsforbund” lagt út með „ríkja- 
samband" og „Overenskomst“ með 
„sáttmáli". En orðatiltækið „sameigin- 
leg mál“ er tekið eftir Blaðamannaávarpi 
hans. Hvorum er mi betur trúandi, orða- 
bókarhöfundinum B. J. eða blaðamann- 
inum, sem níða vill frumvarpið niður.

Og jafnmikill misskilningur er 
það, að gjörðardómurinn geti 
gjört út um ágreining, ef rísa kynni 
um þessi orðatiltæki. Hann á eftir 
beinum orðum frv. að eins að skera 
úr þvi, hvort mál sé sameiginlegt eða 
ekki og úr engu öðru.

Annars er alveg ástæðulaust að verja 
frumvarp nefndarinnar.

Ncfndarmenn hafa lagt öll gögn 
á horðið i því trausti, að allir sem 
skipa málum ofar en mönnum hlytu 
að sjá, að hér eru alveg oþeld víldar- 
kjör i boði.

Og stjórnin heflr sýnt það með þing- 
rofinu, að hún treysti bceði góðum 
málstað og lcjósendum að meta hann 
rétt.

Kjörtímabil þjóðkjörinna alþingis- 
manna er ekki á enda fyr en 30. Júni 
1909, en alþingi á að halda 15. Febr. 
1909. Stjórninni og Heimastjórnar- 
flokknum hefði því verið innan handar 
að tryggja sér samþykt frumvarpsins.

En af því að hér er um stórmikið 
mál að ræða og þjóðin heflr sýnt það 
með kosningum hvað eftir annað, að 
hún er vitrari og staðfastari en óhlut- 
vandir skúmar ætla hana, þá þótti 
ekki takandi i mál, að ráða máli þessu 
til lykta án nýrra kosninga.

Ogsvo er vonandi að þjóðin reynist 
enn, enda þó að reynt hafl verið að æsa 
hana gegn frumv, Nefndarmennirnir 



islenzku létu aldrei bera & neinum 
flokkarig. Og sama hefði átt að mega 
heimta af mönnum hér heima.

Hér er um landsmál, pjóðannál aö 

ræða, en ekki um flokksmál. Enda 
skal það sannast hér sem ella, að 
réttu máli vex þrðttur við ranglátar 
árásir.



Sérprontun úr »L8qréttu«.

Hvað kostar skilnaður.
Eftir

Gamlan þingmann.

i.
Jafnvel þó þeir sjeu sennilega 

mjög fáir hjer á landi, sem hugsa 
til skilnaðar sem stendur, og það 
þá aðallega ungir menn, ábyrgð- 
arlausir, sem gjarnt er að fara 
meira eftir tilfinningum einum, en 
rólegri og skynsamlegri yfirveg- 
un, þá verður því alls eigi neitað, 
að spurningin um skilnað við 
Dani er nú uppi. Það er eigi til— 
gangurinn með þessum linum, að 
ræða það, hvort skilnaður sje i 
sjálfu sjer heppilegur eða tima- 
bær, heldur hitt, hvaða kostnað 
það hefur i för með sjer fyrir 
landið, að skilja við Dani. Hug- 
sjónirnar geta oft verið fagrar, en 
þær eru þvi miður lika æði oft 
aðeins tómar skýjaborgir, af því 
að þær vantar — það sem er afl 
þeirra hluta, sem gera skal. Oss 
er ekki til neins að vera frjáls 
þjóð, lýðveldi, þó það væri trygt 
af stórveldunum, sem er hið fyrsta 
skilyrði fyrir skilnaði, ef vjer ekki 
erum færir um að vernda oss og 

verja, og halda áfram þeim fram- 
farafyrirtækjum, sem byrjað er á 
hjer innanlands, og byrja á ýms- 
um nýjum, sem annaðhvort koma 
upp eða eru bein afleiðing af þvi, 
sem þegar er komið. Hin fyrsta 
spurning i þessu máli hlýtur því 
að vera sú: hvað kostar skilnað- 
ur? Og þeirri spurningu er þvi 
nauðsynlegra að svara, sem það 
virðist svo, sem þeir ungu menn, 
sem helst hugsa um skilnað, alls 
eigi hafi hugmynd um það, og 
reyni ekki einu sinni til þess að 
gera sjer neina grein fyrir því. í 
eftirfarandi linum skal þvi reynt 
að gera alveg óhlutdræga áætlun 
um það, hvað skilnaður kosti, og 
er gengið jafnframt út frá þvi, að 
þau gjöld innanlands, sem nú 
eru, breytist ekkert. Þau lækka 
ekkert við skilnað; það er alveg 
vist; en i rauninni ættu þau held- 
ur ekki að hækka fyrir þá sök.

í fyrsta lagi verðum vjer að 
verja landhelgina gegn ásóknfjölda 
fiskiskipa, aðallega frá þremur 

stórveldum heimsins: Englandi, 
Frakklandi og Þýskalandi. Jeg 
hef heyrt menn segja, að þetta 
gætum vjer gert með mótorbát- 
um, en þetta er svo mikil fjar- 
stæða, að það er engum orðum 
eyðandi að þvi, og auk þess yrðu 
þá mótorbátarnir að vera marg- 
ir, og þeir kosta lika peninga ár- 
ið um kring. Það er kunnugt, 
að þótt slslands Falk« sje hjer 
uppi nálega alt árið, þá eru mörg 
landhelgisbrot drýgð, og mörg og 
mikil spjöll gerð á veiðarfærum 
manna. En væri ekki »Valur- 
inn«, þá mundu þó brotin og 
spjöllin verða margfalt fleiri; alveg 
gengdarlaus. Það væri þvi stór- 
kostleg afturför, sem alveg mundi 
lenda á öðrum aðalatvinnuvegin- 
um, fisldveiðunum, ef strandvarn- 
irnar yrðu minkaðar, og mundi 
brátt heyrast kvartað, sem von- 
legt væri. Það getur því eigi 
komið til tals að hafa miuna skip 
en »Valinn«.

»Valurinn« hefur, eftir skýrslu 
»Þjóðviljans«, kostað um 680 þús. 
kr. (Þá upphæð yrðum vjer að 
byrja með að fá að láni). í vexti 
og fyrir fyrningu má ekki ætla 
minna en 7°/o, og er það senni- 
lega of lágt reiknað; yrði það á 
ári kr. 47,600,oo 
Til árlegra útgjalda 
við skipið er veitt á 
fjárlögum Dana kr.
122,400,oo, en svo 
miklu þyrftum vjer 
ekki að verja. Skip- 
ið er jafnframt að 
nokkru leyti æfinga- 
skip fyrir hermenn. 
Jeg hef grenslast eftir 
þvi, hvað útgerð is- 

lenskra botnvörpunga 
kosli, þ. e. mannahald 
og önnur utgerð, þar 
i ekki talinn fyrn- 
ingarkostnaður og 
vextir af kaupverði, 
og hcf fengið þær 
upplýsingar, að út- 
gerðin kosti frá 6,500 
til 7,000 kr. á mán- 
uði. Varnarskip þarf 
meiri útbúnað og 
fleira fólk, og imynda 
jeg mjer, að ekki sje 
mikið i lagt, þó jeg 
ætli eftir þessu, að 
mánaðarleg útgjöld 
við slikan varnarbát 
yrðu 9000 kr., og ef 
honum er haldið úti 
i 10 mánuði, sem er 
styttri timi en »Val- 
urinn« er úti, yrði 
kostnaðurinn kr. 90,000,oo 
Yrði þá strandvarnar-  
kostnaðurinn kr. 137,000,oo

Að visu má segja, að oss standi 
til hoða, eftir »uppkastinu«, að 
kosta sjálfir strandvarnirnar, og 
að vjer sennilega tökum þann 
kost, og játa jeg það satt að vera, 
en sá er þó munurinn, að við 
skilnaðinn þurfum vjer að gera 
það strax, á þvi er ekkert undan- 
færi, en sje samningurinn sam- 
þyktur, gerum vjer það þá, og 
fyrst þá, er vjer sjáum oss það 
fært.

Öll utanrikismálefni hafá Danir 
annast hingaðtil; þeir hafa sendi- 
herra hjá öllum þjóðum, sem 
nokkuð kveður að, og þeir hafa 
konsúla í öllurn löndum og marga 
i sumum; til þeirra hafa íslend- 
ingar getað snúið sjer og fengið 

leiðbeiningar og ráðleggingar. 
Þella vita allir, sem nokkuð hafa 
ferðast, og hafa margir Islending- 
ar haft gagn af þvi, þó það haíi 
verið litið þakkað, eins og margt 
annað.

í rauninni þyrftum vjer 3 sendi- 
herra, sinn hjá hverju þeirra stór- 
velda, sem áður voru nefnd. Sum- 
ir landvarnarmenn, sem jeg hef 
átt tal við, hyggja, að vjer getum 
komist af með einn, en það nær 
engri átt. Jeg hygg þó, að vjer 
i bráðina gætum komist af með 
tvo, annan, sem að staðaldri væri 
á Englandi, og hinn á vixl i Par- 
is og Berlin. Sendiherrar vorir 
þyrftu, þó frá fátæku landi væru, 
að geta staðið nokkurnveginn jafn- 
fætis sendiherrum annara þjóða. 
Peim mætti þvi eigi ætla minna 
í laun, hvorum um sig, en 25,000 
kr. á ári, og yrðu þá þessi út- 
gjöld árlega kr. 50,000,oo.

I Danmörku kostar hver sendi- 
herra til jafnaðar um 36,000 kr. 
og í Noregi nokkru meira.

Áður en jeg skil við sendiherr- 
ana, get jeg ekki leitt hjá mjer að 
minnast á það, að nú sem stend- 
ur þekki jeg engan íslending, sem 
talar svo vel bæði frakknesku og 
þýsku, að hann gæti komið fram 
sem sendiherra, og hvað meira 
er: jeg þekki engan þann mann 
islenskan, nú sem stendur, sem 
hefur svo djúpsetta stjórnmála- 
þekkingu, að hann geti tekist 
sendiherrastarf á hendur. Bæri 
þvi skilnað mjög bráttað, eins og 
mjer skilst að sumir landvarnar- 
menn óski, þá værum vjer mjög 
illa settir í þessu efni, en það játa 
jeg, að það mundi varla liða á 

löngu, áður en vjer fengjum hæfa 
menn til þessa starfa.

Þá yrðum vjer og að hafakonsúla 
í ýmsum löndum. Konsúlar eru 
tvenskonar, útsendir eða ekki. 
Oll riki senda konsúla til stærri 
borga i þeim löndum, er þau 
hafa mikil viðskifti við, og launa 
þeim vel. Slíka konsúla yrðum 
vjer að bafa að minsta kosti þrjá: 
einn á Spáni, annan í Danmörku 
og hinn þriðja i Noregi. Þeir 
gætu ekld baft minna i laun en 
12000 kr. hver, og yrði þá að 
verja i þessu skyni árlega 36000 
kr. Auk þess hafa allar þjóðir 
mýmarga konsúla úti um ailan 
heim, og velja til þess þar bú- 
setta menn, helst af sinni eigin 
þjóð, ef þess er kostur. Þessir 
konsúlar fá litla borgun, 1—2000 
kr„ og sumir enga, og verða þó 
nógir til, þvi konsúlsnafnbótin 
þykir virðuleg og úníformið, sem 
sýslaninni fylgir, glæsilegt. Nú 
eigum vjer Islendingar mjög fáa 
landa búsetta úli um heim, og 
sist þá- menn, er i þeirri stöðu 
eru, að þeir gætu tekið konsúls- 
sýslan á hendur. Þyrflum vjer 
þvi að fá Dani eða Norðmenn 
til þessa. Væri þá eigi óliklegt, 
að Islendingum þætti þeir ein- 
hverntima heldui*  draga taum 
sinna landsmanna en vor, ef um 
samkepni væri að ræða, og mundi 
því að likindum ekki liða á 
löngu, áður en útsendu konsúlun- 
um yrði fjölgað. Hve marga kon- 
súla vjer þyrftum, er eigi gott að 
segja. Jeg geri þá 5 til að byrja 
með, og til að fara hóflega i sak- 
irnar, og ætla þeim upp og oían 
öllum á ári 10000 kr. Þessir 5 
konsúlar ættu að vera búsettir i 

þessum börgum: Genúa, Leilh, 
Hull, Gaulaborg og New-York, og 
er öllum auðsætt, að ef nokkur 
viðskifti eiga að komasl á beint 
milli Ameriku og íslands, er ekki 
hægt að hugsa sjer minna en eitt 
konsúlsbrot þar. Auðvitað delt- 
ur mjer ekki i hug, að vjer get- 
um komist af með svo fáa kon- 
súla, eða að þessi upphæð til 
sendiherra og konsúla, sem jeg 
hef stungið upp á, hrökkvi nánd- 
arnærri til, en jeg vil i þessari 
grein aðeins nefna hið allralægsta, 
sem hugsast getur.

Kostnaður við strandvörn og 
utanrikismálefhi verður þvi þessi, 
svo lágt reiknaður sem unt er, á 
ári hveiju:
1. Strandvarnir......kr. 137,600,oo
1. Sendiherrar........ — 50,000,oo
3. Útsendir konsúlar— 36,000,oo
4. Aðrir konsúlar...— 10,000,oo

Alls kr. 233,600,oo

II.
Við skilnaðinn hverfur að sjálf- 

sögðu tillagið til póstferða, 40,000 
kr. á ári, sem greitt er samkvæmt 
6. gr. stöðulaganna. Með þeim 
viðskiftum og samgöngum, sem 
nú eru milli islands og útlanda, 
og fara vaxandi með ári hverju, 
má vissulega gera ráð fyrir þvi, 
að tillag til shkra ferða fari 
minkandi, en fyrst um sinn 
komumst vjer ekki hjá þvi, að 
greiða talsverða upphæð i þessu 
skyni árlega; jeg geri ráð fyrir 
kr. 20,000,oo.

Fari skilnaður við Dani skap- 
lega fram, og jeg sje ekki, að hann 
geti á annan hátt orðið, má gera 
ráð fyrir þvi, að Danir borgi oss 
út hið svonefnda tillag, 60,000 kr. 

á ári, með höfuðstóhuim. Efsvo 
fer, gerir það enga breytingu á 
fjárhag landsins, svo framarlega 
sem vjcr setjum þá upphæð á 
vöxtu með minsl 4°/o p. a., en ef 
vjer göngum hart að með skiln- 
aöinn, og hálfþröngvum Dönumtil 
skilnaðar, eins og mjer hefur skil- 
ist að hinir ungu menn, surnir 
hverjir.vildu og jafnvel teldu æski- 
legast, þá getum vjer búist við, 
að fá ekki þessa upphæð útborg- 
aða, þvi að það er vel aðgætandi, 
að Danir hafa aldrei kannast við, 
að þetta væri rjettarkrafa; þvert 
á móti er það skoðað sem gjöf, 
og altaf talið eftir, og hefur það 
verið ekki hvað minst tilefni til 
þess, að íslendingar hafa ekki get- 
að haft reglulegt bróðurþel lil 
hinnar dönsku þjóðar í heild sinni, 
eins og eðlilegt er, þvi að það er 
margsannað, að þetta tillag er 
ekki nema litið brot af þvi fje, 
sem vjer eigum hjá Dönum. Jeg 
geri nú samt ráð fyrir, að upp- 
hæðin verði útborguð, ef skilnað- 
ur skyldi á koroast, en hins veg- 
ai' verð jeg alvarlega að benda 
skilnaðarmönnum á, að svo get- 
ur farið, að hún fáist eigi, og þá 
veröur enn að bæta við tekjurn- 
ar á ári hverju 60,000 kr.

Frá Danmörku er nú lagt til 
ritsimalagningar og reksturs milli 
útlanda og íslands 54,000 kr. á 
ári. Tillag þetta hefur verið sam- 
þykt og greitt með samband beggja 
landa iyrír augum; sambandið er 
nauösynlegt skilyrði fyrir þessari 
fjárveitingu; falli skilyrðið niður, 
fellur ijárveitingin burtu. Þetta 
er alveg auðsætt. Af þessu tillagí 
má áætla, að helmingur falli á 
leiðina milli Hjaltlands og Fær- 

eyja; yrðunti vjer þá að bera sjálf- 
ir hinn helminginn eflirleiðis. Að 
Danir færu, vegna verslunar sinn- 
ar og viðskifla við ísland, að 
leggja Ije til sæsimans, er ekki 
líklegt, þvi hvorki Norðmenn nje 
Englendingar hafa viljað leggja 
neitt framlag til hans, og hafa þó 
báðar þær þjóðir mikla verslun 
og viðskifti við ísland. Auk þess 
má ganga að því visu, að við 
skilnaðinn fari viðskifti Dana við 
Island minkandi. Af skilnaðin- 
um leiddi þvi ný útgjöld til rit- 
simasambands við útlönd árlega 
kr. 27,000.oo.

Danir hafa veitt fyrii' þremur 
árum 150,000 kr. til mælinga hjer 
á landi, og er svo til ætlast, að 
10,000 kr. sje varið árlega gegn 
5,000 kr. tillagi hjeðan. Mælinga- 
menn þessir hafa nú gert mæl- 
ingar frá Hornafirði og alt vest- 
ur undir Snæfellsjökul, og Ijúka 
sennilega við þetta svæði i sum- 
ar. Uppdráttur þeirra af landinu 
er einkar nákvæmur og ágætlega 
af hendi leystur, og er næsta ó- 
liklegt, að hið nýja lýðveldi vildi 
ekki láta halda verkinu áfram. 
Auðvitað verður það margfalt dýr- 
ara, þegar vjer þurfum að fara 
kaupa menn til þessa, þvi sjálfir 
eigum vjer engan mann, sem get- 
ur framkvæmt þetta, en þennan 
aukna kostnað ætla jeg að best 
sje að láta koma fram á þann 
hátt, að starfið standi lenguryfir, 
en ekki í árlegum útgjöldum. Jeg 
ætla þvi ekki i þessu skyni ár- 
lega hærri upphæð en kr. 10,000,oo.

Auk þess hafa Danir árlega var- 
ið miklu fje til mælinga á sjó, og 
iðulega hafa þeir verið beðnir að 
mæla upp innsiglingar og firði, 

en jeg ælla að sleppa þessu aí- 
veg, þó að það sje fyrirsjáanlegt, 
að vjer eigi getum komist hjá að 
greiða nokkurt fje i þessu skyni.

íslenska vísindamenn og bók- 
mentir hafa Danir stutt drjúgum 
til margra ára; þannig hafa þeir 
próf. Þorv. Thoroddsen, lands- 
skjalavörður dr. Jón Porkelsson 
og cand. mag. Bogi Melsteð haft 
styrk úr rikissjóði; á núgildandi 
fjárlögum Dana er veitt i þessu 
skyni kr. 4,100. Pessa upphæð 
yrðum vjer að sjálfsögðu að borga 
eftirleiðis úr landssjóði.

Pá er loks stúdentastyrkurinn. 
Jeg veit, að margur muni segja: 
»Hann má gjarnan fara; hann 
hefur oftar gert meiri skaða en 
gott«. Jú, að visu. en það er ekki 
Dönum að kenna, þó að íslend- 
ingar hafi vanbrúkað styrkinn, 
farið í hundana og komið heim 
aftur, oft með likamlega kvilla, 
sem leggjast þungt á þá, þegar 
aldur færist yfir þá, og jafnvel 
gerir þá að »Kleppsmat«. Ogþó 
utanfarir islenskra stúdenta til 
Hafnarháskóla leggist niður, þá 
mætti það þó engan veginn eiga 
sjer stað, að islenskir námsmenn 
eigi leituðu til útlendra háskóla 
sjer til frekari mentunar. Hitt 
væri sú afturför i voru andlega 
lifi, sem mundi setja oss á bekk 
með skrælingjum. En það þarf 
ekki að eyða frekari orðum um 
þetta. Pað dettur engum manni 
íhug að afnema utanferðir náms- 
manna, en þá verður lika land- 
sjóður að hlaupa undir baggann 
með styrk. Þegar athuguð er tala 
þeirra stúdenta, sem árlega leita 
til Hafnar, hve mikinn styrk þeir 
fá þar, og að 600 kr. af kommuni- 



teti renna beinttilpresiaskólans, en 
að þetta auðvitað fellur burt við 
skilnaðinn, þá hygg jeg, að það 
sje sist of hátt að ætla þessa upp- 
hæð árlega 10,000 kr.

Kostnaður við strandvörn og 
utanrikismálefni var, eins og sýnt 
var fram á i fyrsta hluta þessar- 
ar greinar,  kr. 233,600,oo

Við þetta bætist 
samkvæmt framan- 
sðgdu:

1. Til póstferða.... — 20,000,oo
2. — ritsimasam-

bands  — 27,000,oo
3. Tillandmælinga — 10,000,co
4. Visindamanna-

styrkur  — 4,100,oo
5. Til utanfarar

námsmanna  — 10,000,oo
Ails kr. 304,700,oo 

Þetta kostar þá skilnaður við 
Dani i beinbörðum peningum: 
þrjú hundruð þúsund krónur. 
Þessa upphæð verða landsmenn 
að leggja á sig i viðbót við það, 
sem þeir nú gjalda, og i viðbót 
við þær skattaálögur, sem skatta- 
nefndin er að búa til. Sje ibúa- 
tala gerð 82 þúsund, verða það 
tæpar 4 krónur á mann. Eftir 
þvi sem skattanefndinni telst til, 
koma 17 krónur á hvern mann 
i landinu eftir skattafrumvörpum 
hennar. Við skilnaðinn verða þá 
gjöldin 21 króna á hvert manns- 
barn i landinu; það er talsvert 
hár skattur, eflir þvi, sem talið er 
til i öðrum löndum, en hann er 
eigi ókleifur.

Jeg hef gert undanfarandi áætl- 
un svo lága sem unt er, svo lága 
i sumum greinum, t. a. m, strand- 
vörnina, að það er ekkert viðlit, að 
hún fáist fyrir það, sem jeg hef gert, 

ef hún á að vera i nokkru lagi. 
Tölur minar eru engar öfgar eða 
grýhir, og þær verða ekki hrakt- 
ar með frekjufullum gifuryrðum 
eða tómum staðhæfingum. Jeg 
gæti úllistað hvern einstakan lið 
nokkru nánara, en hjer er gert, 
og er reiðubúinn til að gera það, 
ef sæmileg mótmæli koma gegn 
áætlun minni.

Bein aukin útgjöld íslands við 
skilnað frá Danmörku yrðu 300- 
000 krónur, en óbeinlinis yrði 
landið ennfremur fyrir miklu tapi 
fyrst i stað, og skal nánari grein 
gerð fyrir þvi i næsta og siðasta 
kafla.

III.
Það er ekki svo litill peninga- 

hagur, sem landsjóður hefur haft 
af þvi árlega siðan 1871 aðstarida 
á þann hátt í sambandi við rik- 
issjóð, að geta fengið útborgað úr 
honum sjerhvað það, er landsjóð- 
ur hefur þurft að greiða erlendis, 
og nota hann i milligöngu milli 
póstsjóða annara landa. Hvort 
heldur er til brúargerða, sima- 
lagninga eða annara mannvirkja 
þarf landsjóður árlega að kaupa 
marga muni erlendis, og það hef- 
ur haft allmikinn sparnað og 
hægðarauka i för með sjer, að 
hafa innhlaup í rikissjóð til slíkra 
borgana.

Það eru og mikil þægindi og 
sparnaður fólginn i þvi fyrir ýmsa 
menn, er erlendis dvelja, mánuð- 
um saman og árum saman, er 
laun eða einhvern fjárstyrk hafa 
af landsjóði, að geta fengið það 
fje sitt útborgað úr rikissjóðnum.

Hver, sem hefur kynt sjer lands- 
reikningana, mun komast að raun 

um það, að landssjóður og ríkis- 
sjóðurinn hafa árlega hafl mjög 
mikil viðskifti, og að Island hef- 
ur haft stóran hag af þeim við- 
skiftum.

Það mun ekki vera sjerlega 
langt frá þvi, að ísland hafi að 
meðaltali notað um 300 þúsund 
krónur árlega vaxtalausl af fje 
rikissjóðs, og það eru þó óneit- 
anlega fekki svo lítil hlunnindi.

Þaö er enginn efi á þvi, að það 
er sambandinu við Danmörku að 
þakka, að Landsbankinn hefur 
getað komist að þeim samning- 
um við Landmandsbankann i 
Kaupmannahöfn, að mega skulda 
honum árlega slórfje — svo num- 
ið hefurásíðari árum, samkvæmt 
reikningunum, mörgum hundr- 
uðum þúsunda. Einmitt fyrir 
það hefur Landsbankinn getað 
greitt langtum meira fyrir öllum 
innanlandsviðskipum, en hann 
ella mundi hafa getað, og hefur 
það vafalaust komið sjer einkar 
vel nú siðustu missirin, þegar lán- 
veitingai’ þrutu svo mjög i hluta- 
bankanum.

Sá hagnaður og það hagræði, 
sem landsmenn hafa haft af þessu, 
er ef til vill ómetanlegt.

Stofnun og störf hlutabankans 
má og vafalaust einnig telja sam- 
bandinu að þakka, þvi að aðal- 
upphæð hlutafjárins var frá Dan- 
mörku. Reynt var þá að safna 
hlutum meðal Englendinga, en 
tókst ekki.

Þvi mun enginn þora að neita, 
að sá góði rekspölur, er atvinnu- 
vegir vorir hafa komist í á síð- 
ustu árum, sje mjög bankastofn- 
un þessari að þakka, meö þvi að 
veltufje Landsbankans var að 

mestu i útlán komið, þá er hluta- 
bankinn byrjaði.

Veðdeild Landsbankans hefur 
lánað landsmönnum yfir 4 mill- 
jónir króna, í mjög hentugum og 
tiltölulega mjög ódýrum lánum. 
Þetta hefur hún getað gert ein- 
ungis af þeim ástæðum, aðhepn- 
ast hefur að fá markað fyrirbanka- 
vaxtabrjefin í Danmörku. Það er 
enginn efi á því, að þessi mark- 
aður er einungis sambandi voru 
við Danmörku að þakka, þvi að 
enn hefur ekki hepnast að selja 
stórþjóðunum eitteinasta af banka- 
vaxtabrjefunum, — þær lita ekki 
við verðbrjefum slikra smælingja 
sem vjer erum, nema gegn til- 
teknu veði, t. a. m. tolltekjum 
landsjóðs, sem þær mundu þá 
vilja sjálfar hafa umsjón með.

Þessi markaður bankavaxta- 
brjefanna i Danmörku hefur ver- 
ið oss til ómetanlegs hagnaðar, 
þvi að varla mundi einn þriðjung- 
ur bankavaxtabrjefanna hafa selst 
að öðrum kosti.

Það eru og hlunnindi, sem eru 
sambandinu að þakka, að islensk- 
ir fræðimenn hafa rjett til em- 
bætta i Danmörku, og að þetta 
sjeu rjettindi, sem þó nokkurs 
virði sjeu fyrir isl. fræðimenn, 
sjest best á þvi, að nú munu vist 
15 íslendingar vera i embættum 
i Danmörku.

Allar fræðslustofnanir i Dan- 
mörku, sem eru margar og fjöl- 
breyttar, standa íslendingum opn- 
ar, og fylgir þar með oft og tið- 
um greiður aðgangur að ýmsum 
styrkveitingum, sem fátækum ís- 
lendingum hefur komið mjög vel 
og þeir hafa getað óspart notað 
sjer.

Enginn getur neitað þvi, að alt 
þetta er mjög mikils virði fyrir 
okkar fátæka þjóðfjelag, og ým- 
islegt fleira mætti til nefna.

Þannig má benda á það, að 
Reykjavikurbúar mundu þurfa að 
greiða 25—10 þúsund krónum 
meira á ári hverju i brunabóta- 
gjald af húseignum sinum, en 
þeir greiða nú.

Ef vjer slitum samband við 
Dani.mundi brunabótafjelaghinna 
dönsku kaupstaða, sem Rvik er 
nú i fjelagi við, vafalaust segja 
Rvik upp þeim f jelagsskap. Mundi 
brunabótagjald af húsum i Rvik 
þá verða að hækka úr tæpum 
2°/oo, sem það er nú, upp i 5—7, 
jafnvel 10°/oo, þvi að engin útlend 
ijelög fást til að vátryggja hús- 
eignir á íslandi fyrir lægra ið- 
gjald; og ekki liklegt, að innlent 
brunabótafjelag mundi þora að 
hafa iðgjald lægra en hjer er tek- 
ið til, ekki sist, ef erlend bruna- 
bótaíjelög neita íslandi um end- 
urtrygging — nema þá með ein- 
hverjum afarkostum — eins og 
nú er helst útlit fyrir, samkvæmt 
yfirlýsingum þeirra.

Þetta yrði allþungur skattur 
íyrir húseigendur i Reykjavík, 25 
til 40 þúsund kr. á ári.

En þó er eftir að telja það, sem 
er langsamlega mikilsverðast — 
og það er hin óbeina vernd, sem 
vjei’ njótum einmitt í skjóli Dan- 
merkur.

Það hefur oft verið gert lítið 
úr vernd Dana, og látið klingja, 
að þeir sjeu svo aumir ogsmáir, 
að þeir geti ekki einu sinni vernd- 
að sjálfa sig, hvað þá heldur oss 
hjer úti i reginhafi.

En þetla er hin mesta grunn- 
hygni.

Að visu er heraíli Dana ekki 
mikill nje sterkur, hvorki á sjó 
njc landi, og. það er að sjálfsögðu 
ekki hann, sem vjer njótum að- 
allega verndar af. Heldur er það 
að þakka áliti þvi, sem danska 
þjóðin nýtur meðal þjóðanna fyr- 
ir menlun og atorku, visindi, list- 
ir og margt fleira, og kynsæld 
konungsættarinnar.

Þessu tvennu er það aðallega 
að þakka, að engum getur hald- 
ist það uppi, að beita neinum stór- 
kostlegum ribbaldaskap, hvorki 
við Dani nje heldur við oss, svo 
lengi sem vjer eruín i sambandi 
við Danmörku. Varðskipunum 
hjer við land tekst auðvitað ekki 
að fanga alla sökudólga og geng- 
ur ekki ætið vel að höndla þá, 
sem brjóta lög vor og sópa fiski- 
mið vor og eyðileggja veiðarfæri 
vor. En þá fyrst mundi kasta 
tólfunum, er vjer værum sjálfir 
teknir við. Þeir fara, þessir sjó- 
ræningjar, eins langt eins og þeir 
þora. Varðskipin þurfa mjög oft 
að skjóta til þeirra 3,4,5 kúlum, 
áður en þeir gefast upp, og að 
þeir þá gefast upp er þvi að kenna, 
eða að þakka, að sökudólgarnir 
vita það, aö varðskipin mundu 
þora að skjóta kúlu beint á þá, 
ef þeir ekki hlýddu, af því_ að 
varðskipin tilhéyra þjóð, sem stór- 
þjóðirnar bera virðingu fyrir, þótt 
hún sje smá og magnlitil, og get- 
ur því fengið lög og rjettindi sin 
og bandamanna sinna virt af 
stærri þjóðunum.

Ef vjer værum einir um hituna, 
mundi varðskip, er vjer gerðum 

út, enda þótt Guðm. Hannesson 
væri aðmiráll á þvi, aldrei voga 
að skjóta kúlu á lögbrjólandi skip 
annara þjóða, þvi að slfkar að- 
farir mundu beint setja oss i 
gæsluvarðhald annara þjóða, og 
svifta oss gersamlega frelsi voru. 
Þelta mundu ribbaldar sjóarins 
uppgötva og reikna út á auga- 
bragði, vaða hjer um fiskimið vor 
öldungis að geðþótta sínum og 
traðka lög vor gersamlega; þeir 
mundu vaða um eggver. vor og 
varplönd, rænandi og ruplandi og 
skjótandi og hirða sauðfje vort og 
nautgripi, i þvi skálkaskjóli.að vjer 
gætum ekki varið oss, og það 
mundi verða að vettugi virt, þótt 
stjórn vor færi að klaga og klaga. 
Þetta alt er öldungis eins vist eins 
og 2 og 2 eru 4; þvi að það er 
ekkert annað en óttinn fyrir refs- 

ingu, sem heldur frá ribbaldaskap 
ruslaralýð þeim, er kemur upp 
að ströndum landsins á fiskiflota 
annara þjóða, en engri fiskiskútu 
mundi varðbálur, sem önnur cins 
kolþjóð eins og vjer gerðum út, 
skjóta skelk i bringu. Fiskimið 
vor og fiskisældin við ísland eru 
orðin alþjóð kunn á síðustu ára- 
tugum, og það ereinbeittur ásetn- 
ingur erlendra þjóða, að sópa 
handa sjer svo miklu af þeirri 
auðlegð, sem auðið er með öllu 
móti, leyfilegu og óleyfilegu. Það 
er enginn annars bróðir í leik, 
þegar ágirndin er annars vegar. 
Það er ekki til neins að reyna að 
loka augunum fyrir þessum sann- 
leika og öllum þeim afleiðingum, 
sem þessu fylgja.

Þetta er sá háski, sem vofir 
yfir oss.



Sérprentun úr '>Reykjavik«.

HvaO tílji anistæöiDaamir?
Sumir þeirra þykjast vilja skilnað.
En það getur ekki verið alvörumál 

hugsandi manna.
Islenzkt þjóöerni rnundi ékki verða 

langlíft, ef skilnaður yrði milli iand- 
anna innan skamms.

Island er að mörgu leyti eftirsóknar- 
vert land. Sjórinn í kringum það er 
meiri auðsnppspretta en nokkur gull- 
náma. Fossarnir þess eru sterkari en 
nokkur annar vinnukraftur. Og auk 
þess á það ótal hafnir, sem aldrei 
leggja eða is bagar á annan hátt, en 
þeirra sakna enda sum stórveldin. 
Það tjáir ekki að vitna í það, að ís- 
land var sjálfstætt ríki fyrir rúmum 
600 árum. Þá þektust lands- og sjávar- 
kostir þess ekki. Þá langaði engan í slík 
gæði. Og þá var enginn herskipafloti 
til, ekkert nema opnir bátar, en haflð 
jafnstórt og nú.

Þar að auki leiddi af skilnaði slíkur 
kostnaður, sem landinu er ókleyft að 
bera um ófyrirsjáanlegan tima.

Og loks er væntanlega enginn svo 
blindaður, að hann sjái ekki, hve 
óendanlega hœgra það lilyti að vera 
að ná jidlum skilnaði ejtir frumvarp- 
inu, er viðurkennir að íslendingar hafi 

fullan rétt yfir öllum málum sinum, 
en eftir því fyrirkomulagi sem nú er, 
frelsisskamti Dana 1871 eöa hjálendu- 
sjálfstæðinu eftir stöðulögunum.

Aðrir segja, að núverandi fyrirkomu- 
lag sé betra en frumvarpið.

En það getur heldur ekki verið ál- 
vara, þegar þess er gætt, að það segja 
þeir menn, sem leynt og Ijóst Ttafa 
lastað þetta fyrirkonndag, síðan það 
komst á, og játa þó öðrum þræði, að 
nefndin hafi „stórmikið afrekað" og 
unnið „fósturjörð vorri ómetanlegt 
gagn", eins og Björn Jónsson sagði á 
borgarafundinum 2. þ. m. og margir 
aðrir játuðu þar með öðrum orðum, 
t. d. Kr. Jónsson háyfirdómari o. fl.

En hvorug þessara andmæla eru 
hættuleg. Þau eru altof gagnsæ, til 
þess að nokkur skynsamur óvilhallur 
maöur renni þeim niður.

Hinir mennirnir eru miklu hættu- 
legri, sem þykjast fylgja frumvarpinu 
að miklu leyti, en ráða til að breyta 
því eða fresta samþykt þess.

Þeir sjá það, að það er ekki sigur- 
vænlegt að ganga á móti jafngóðu, 

írumvarpi, og taka því á sig krók þar 
sem hinir fara beint.

Frestunarmennirnir ganga upp í 
þeirri dul, að almenningur sé í 
rauninni afturhaldssamur. Það er sem 
sé margreynt bragð allra afturhalds- 
manna, að reyna að draga það mál á 
langinn, sem þá vantar rök til að riða 
niður. Svona fóru þeir að ráöi sínu 
um símamálið og setningu millilanda- 
nefndarinnar. Og svona fara þeir altaf 
að ráði sínu.

Breytingamennirnir hugsa ekki út 
í það, eða látast ekki trúa því, að 
alt situr við sama keip, þann keip, 
sem þeir þó ekki látast viija, ef ráð 
þeirra verða ofan á. Þeir vita það 
ekki eða látast ekki trúa þvi, að ríkis- 
þingið tekur enga breytingu í mál og 
ættu þeir þó ekki að hafa gleymt þjóð- 
fundarreynslunni.

Með konungsbréfi 23. Sept. 1848 
var Islendingum heitið þvi, að ekki 
skyldi verða tekiö ákvæði um stöðu 
þeirra i rikinu, að þeim fornspurðum. 
Og til að binda enda á þetta heit, var 
þjóðfundurinn haldinn 1851. En þó 
að konungsfulltrúi sliti fundinum að 
ástœðulausu, áður en fundurinn gat 
lýst áliti sínu, þá fór samt svo, að ís- 
Jendingar fengu áldrei HJct tœkifœri 
aftúr, og börðust þó fyrir þvi í 20 ár, 
heldur var stöðulögunum þröngvað upp 
á þá, að þeim fornspurðum.

Hversu miklu meiri líkur eru þá 
ekki nú fyrir því, að bera mundi að 
sama brunni, ef íslendingar sjálflr 
sleptu m't sjalfgefnu tœkifœri.

Það er ekki að eins liklegt. Það er 
fulUcomlega áreiðanlegt. Dönsku nefnd- 

armennirnir drógu enga dul á það, að 
þeir væru vel ánægðir með það fyrir- 
komulag sem er, og sum dönsk blöð 
eru farin að hlakka yflr væntanlegu 
falli frumvarpsins.

Nú situr að völdum í Danmörku oss 
góðviljuð stjórn. Nú höfum vér sam- 
hugð bæði Dana og annara þjóða. 
Tökum vér ekki frumvarpinu, er öllum 
horfum spilt. Meira að segja, þá liggur 
við borð, að Danir snúi við blaðinu.

Þá sæti í bezta falli alt við sama, 
við það ástand, sem þessir frestunar- 
og breytingamenn hafa kallað ólíft við.

Þeir menn, sem ráða til frestunar 
eða breytinga viija þvi i rauninni ekkert 
annað en núverandi ástand.

Þeir eru þvi sannnefndir iháldsmenn, 
afturJialdsmenn.

Og þann lit hafa þeir flestir sýnt í 
öllum þeim mörgu framfaramálum, 
sem borin hafa verið fram til sigurs 
siðan 1904.

En maður hafði búist við, að þreflð 
um innanlandspólitikina næði ekki til 
sambandsmálsins.

Og það skal lika fyllilega viðurkent, 
að margir af helztu mönnum minni 
hlutans hafa heitið frumvarpinu fullu 
fylgi. Af slikum mönnum má nefna: 
Guðmund Magnússon lækni, Hálldór 
Daníelsson bæjarfógeta, Jón Jensson*)  
yfirdómara og Jón Jónsson sagnfræðing.

Nöfn þessara manna og margra annara 
spá góðu um það, að það verði ekki 
kosið eftir gömlu flokkaskiftingunni i 
haust, heldur eftirþví hvorum megin 
þingmannaefni skipa sér, meö eða möti 
frumvarpinu.

*) Jón Jensson sagði sig ásamt fleiri 
mönnum úr Landvörn, á fundi er haldinn 
var 4. Júni, og hafði talað þar mjög ákveðið 
fyrir frumvarpinu óbreyttu.

